
Predmet : Hitna inicijativa    
Upućujemo hitnu inicijativu radi održavanja tematske sjednice Skupštine 
Kantona Sarajevo na temu stanja u zdravstvu i položaju radnika u 
javnozdravstvenim ustanovama čiji je osnivač ili suosnivač Kanton Sarajevo, 
sa ciljem poboljšanja stanja javnog zdravstva i kvaliteta zdravstvene zaštite i 
usluga, kao i statusa  korisnika i davatelja usluga u oblasti zdravstva na 
području Kantona Sarajevo.  Očekujemo obraćanje predstavnika Sindikata 
radnika u zdravstvu u Kantonu Sarajevo tokom održavanja sjednice , direktora 
svih javnozdravstvenih ustanova sa područja Kantona Sarajevo kao i ministra 
zdravstva. Inicijativu upućujemo radi stanja u zdravstvu koje nije 
zadovoljavajuće uz obavezu Skupštine i Vlade Kantona Sarajevo da poduzmu 
mjere i radnje iz svoje nadležnosti kako bi se situacija popravila i poboljšao 
kvalitet usluge, razmatrao ekonomsko socijalni položaj davatelja usluga kako 
bi spriječili odlazak stručnog kadra na rad u privatni sektor ili u inostranstvo.   
Obrazloženje: 
Nezadovoljstvo radnika u zdravstvu je kulminiralo i Sindikat radnika u 
zdravstvu KS  organizira protestne skupove. Skupština  i Vlada Kantona 
Sarajevo u obavezi je hitno djelovati kako bi se stanje u zdravstvu poboljšalo. 
Ekonomsko socijalni status radnika je brana protiv sve učestalijeg odlaska 
zdravstvenih radnika i predstavlja zaštitu našeg zdravstvenog sistema. 
Zahtjev Sindikata za podizanjem satnice radi povećanja cijene života mora se 
tretirati sa posebnom pažnjom. Trebamo se dobro zamisliti ispred natpisa 
transparenta na protestima : Doktora je sve manje, bolesnih je sve više ! 
Naša je obaveza omogućiti bolju i kvalitetniju zdravstvenu zaštitu. Stanje u 
zdravstvu  zahtijeva hitnu analizu po pitanju stanja opreme  i aparata u 
javnozdravstvenim ustanovama, njihovo održavanje,  nedostaje sve više 
lijekova, nedostatak stručnog kadra, otvorena pitanja vezana za  konkursne 
procedure prilikom prijema novih radnika, pitanja vezana za verbalne i fizičke 
napada na radnike i druga otvorena pitanja. Takođe pojavljaju se i slučajevi 
oko neimenovanja stalnih uprava i rukovođenje i kontrola od strane v.d. 
direktora, upravnih i nadzornih dobora koji za vrijeme svog mandata obavljaju 
samo nužne poslove bez rješavanja aktualnih otvorenih pitanja u 
javnozdravstvenim ustanovama. Značaj javnog zdravstva mora biti prioritet za 
Skupštinu i Vladu Kantona Sarajevo i s tim u vezi očekujemo hitno sazivanje 
tematske sjednice o stanju  u zdravstvu i položaju radnika u 
javnozdravstvenim ustanovama .Stabilan javnozdravstveni sistem na području 
Kantona Sarajevo mora biti prioritetom politika koju sprovode i vlast i 
opozicija ! 

